
QISHLOQ XOʻJALIGI KLASTERLARINING MOLIYAVIY 

BARQARORLIGINI RIVOJLANTIRISH YOʻNALISHLARI 

Yuldasheva Dildora Kamiljan qizi 

Toshkent menejment va iqtisodiyot instituti  

mustaqil tadqiqotchi 

Annotatsiya 

Ushbu maqolada qishloq xoʻjaligi klasterlarining moliyaviy barqarorligini 

taʼminlash muammolari va ularni rivojlantirish yoʻnalishlari tahlil qilingan. Moliyaviy 

resurslarni boshqarish, moliyalashtirish manbalarini diversifikatsiya qilish, risklarni 

sugʻurta va hedj mexanizmlari orqali kamaytirish, shuningdek, raqamli 

texnologiyalardan foydalanish masalalari yoritilgan. Amaliy takliflar sifatida 

klasterlarda moliyaviy barqarorlikni oshirishga xizmat qiluvchi mexanizmlar ishlab 

chiqilgan. 

Kalit soʻzlar: qishloq xoʻjaligi, klaster, moliyaviy barqarorlik, risk-menejment, 

agrofintech, kooperatsiya. 

Аннотация  

В данной статье проанализированы проблемы обеспечения финансовой 

устойчивости сельскохозяйственных кластеров и направления их развития. 

Особое внимание уделено вопросам управления финансовыми ресурсами, 

диверсификации источников финансирования, снижению рисков через 

страхование и хеджирование, а также внедрению цифровых технологий в 

агробизнес. В результате исследования предложены практические механизмы, 

способствующие повышению финансовой устойчивости кластеров в аграрном 

секторе. 

Ключевые слова: сельское хозяйство, кластер, финансовая устойчивость, 

риск-менеджмент, агрофинтех, кооперация 

Abstract 

This article analyzes the challenges of ensuring financial stability in agricultural 

clusters and explores key development directions. The study focuses on managing 

financial resources, diversifying funding sources, reducing risks through insurance and 

hedging mechanisms, and utilizing digital technologies in agribusiness. Based on the 

findings, practical mechanisms are proposed to strengthen the financial resilience of 

clusters in the agricultural sector. 

Keywords: agriculture, cluster, financial stability, risk management, agrofintech, 

cooperation 

KIRISH 

Soʻnggi yillarda Oʻzbekiston iqtisodiyotida qishloq xoʻjaligi klasterlari agrar 

ishlab chiqarishni tashkil etishning samarali shakllaridan biri sifatida shakllanmoqda. 

Klasterlar ishlab chiqaruvchilar, qayta ishlovchi korxonalar va eksportchilarni yagona 

zanjirda birlashtirish orqali nafaqat hosildorlikni, balki qoʻshimcha qiymat yaratish 

imkoniyatlarini ham kengaytiradi. Biroq ularning barqaror rivojlanishi koʻplab 

moliyaviy muammolarga duch kelmoqda: kredit mablagʻlaridan yuqori darajada 

qaramlik, sugʻurta mexanizmlarining rivojlanmaganligi, ichki moliyaviy 

boshqaruvning sustligi va investitsion oqimlarning cheklanganligi shular 

jumlasidandir. 

Shu bois qishloq xoʻjaligi klasterlarining moliyaviy barqarorligini taʼminlash 

masalasi ilmiy va amaliy jihatdan dolzarbdir. 

Barqaror iqtisodiy oʻsish – bu uzoq vaqt davomida barqaror darajada saqlanishi 

mumkin boʻlgan iqtisodiy oʻsish hisoblanadi. Ushbu tushuncha 1970–1980-yillarda 

jamiyat va fan taraqqiyoti muammolari, tabiiy resurslarning cheklanishi hamda 

ekologik vaziyatning jahon hamjamiyati tomonidan tan olinishi fonida vujudga kelgan. 

Barqaror rivojlanishga erishish dunyoning barcha mamlakatlari oldida turgan eng 

dolzarb muammolardan biri. Barqaror ijtimoiy-iqtisodiy oʻsishdan asosiy maqsad – 

kelajak avlodlar manfaatlarini hisobga olgan holda, iqtisodiy tiklanishni taʼminlash va 

shu bilan birga, resurs bazasi va atrof-muhitni muhofaza qilishdir. Ijtimoiy-iqtisodiy 

rivojlanishning barqarorligi konsepsiyasi takror ishlab chiqarishning yakuniy natijalari 

– aholining moddiy va maʼnaviy ehtiyojlarini qondirish bilan bogʻliq. Shunga muvofiq, 

takror ishlab chiqarishning barqarorligi ijtimoiy-iqtisodiy tushuncha sifatida qaraladi.  

Iqtisodiyotning oʻsish davrida ishlab chiqarishning barcha tarkibiy qismlari 

taraqqiy etishi boshlanadi. Turmush darajasining oʻsishi natijasi kutiladigan barqaror 

talab darajasida shakllanadi. Shu bilan birga, shuni taʼkidlash kerakki, iqtisodiyotning 

taraqqiy etishi oʻz tarozisi va maʼlum salbiy oqibatlariga ega. Shuningdek, barqaror 

iqtisodiy oʻsishga erishish sanʼati qoʻyilgan maqsadlarga yetish uchun tanlangan 

ustuvor yoʻnalishlar va tegishli strategiyalarni aniqlab olish bilan asoslanadi. 

Oʻzbekiston Respublikasi Prezidentining 2019-yil 23-oktyabrdagi “Oʻzbekiston 

Respublikasi qishloq xoʻjaligini rivojlantirishning 2020–2030-yillarga moʻljallangan 

strategiyasini tasdiqlash toʻgʻrisida”gi PF-5853- sonli farmonida qishloq xoʻjaligi va 

oziq-ovqat tarmogʻini modernizatsiyalash, diversifikatsiya qilish va barqaror oʻsishini 

qoʻllab-quvvatlash uchun xususiy investitsiya kapitali oqimini koʻpaytirishni nazarda 

tutuvchi sohada davlat ishtirokini kamaytirish va investitsiyaviy jozibadorlikni oshirish 

mexanizmlarini joriy qilish; qishloq joylarini muvozanatli va barqaror taraqqiy 

ettirishga koʻmaklashishni nazarda tutuvchi qishloq hududlarini rivojlantirish 

dasturlarini amalga oshirish kabi asosiy yoʻnalishlar belgilab berilgan. 

Shuningdek, qishloq hududlarini rivojlantirish borasida “2020–2025-yillarda 

qishloq hududlarini barqaror rivojlantirish Konsepsiyasi”ning ishlab chiqilishi va 

amalga oshirilishi monitoringini olib borish vazifasi qoʻyilgan. Mazkur tadqiqot 

ishining maqsadi qishloq xoʻjaligida barqaror iqtisodiy oʻsish koʻrsatkichlarining 

kompleks tahlilini amalga oshirishdan iborat. Shu maqsaddan kelib chiqqan holda, 

barqaror iqtisodiy oʻsish tushunchasiga aniqlik kiritish; iqtisodiy oʻsish 

koʻrsatkichlarini makro, mezo, mikro darajalarda aniqlash va tahlil qilish; iqtisodiy 

oʻsish koʻrsatkichlari barqarorligini baholash; barqaror iqtisodiy oʻsishni namoyon 

qiladi.   

Qishloq xoʻjaligida faoliyat yurituvchi fermer va dehqon xoʻjaliklari tomonidan 

yetishtirilayotgan qishloq xoʻjaligi mahsulotlari hajmining kamayishiga hamda qishloq 

xoʻjaligi mavsum davomida kutilgan natijani olishiga bevosita qishloq xoʻjaligi 

faoliyatiga jiddiy taʼsir qilayotgan iqlimiy xavflar bevosita qishloq xoʻjaligida risklarni 

kamaytirish zaruriyatini talab qiladi. Biroq, qishloq xoʻjaligi faoliyatini yuritishdagi 

katta muammolardan biri sifatida qishloq xoʻjaligi mahsulotlari ishlab 

chiqaruvchilarning mol-mulki, ular tomonidan yetishtirilayotgan qishloq xoʻjaligi 

mahsulotlari, qishloq xoʻjaligida band aholi, qishloq xoʻjaligi mahsulotlarini 

yetishtirishdan to isteʼmolchiga yetib borguncha boʻlgan jarayondagi kutilmagan 

risklardan sugʻurtalash orqali turli moliyaviy yoʻqotishlardan koʻrilgan zararlarni 

bartaraf etish muhim ahamiyatga ega. Bugungi kunda qishloq xoʻjaligi korxonalari 

tomonidan yetishtirilayotgan ekinlar hosilini turli risklardan sugʻurtalash borasida 

quyidagi masalalarga eʼtibor qaratilmayapti:  

- qishloq xoʻjaligi ekinlarini sugʻurtalashda mavjud tariflarning 

diferensiallashmaganligi yoki sugʻurtalanuvchilarning hududiy nuqtai-nazardan 

daromadi hisobga olinmaganligi; 

- qishloq xoʻjaligi ekinlari hosilini sugʻurtalashda sugʻurtalovchi tashkilotlar 

tomonidan xorijiy tajribalar joriy etilmaganligi;  

- qishloq xoʻjaligi ekinlari hosilini sugʻurtaviy himoyalash borasida 

sugʻurtalanuvchilarda sugʻurta faoliyatiga oid bilim va koʻnikmalarining 

yetishmasligi;  

- qishloq xoʻjaligi ekinlari hosilini turli iqlimiy risklardan sugʻurtalash borasida 

oʻz vaqtida targʻibot-tashviqot ishlarining sustligi;  

- qishloq xoʻjaligi ekinlarining vegetatsiya davrida oʻsimlik kasalliklari hamda 

turli zararlantiruvchi hashoratlarga qarshi kurashish ishlarining oʻz muddati va 

meʼyorida tashkil etilmasligi;  

- sugʻurtalovchi va sugʻurtalanuvchilar oʻrtasida tuzilgan shartnoma 

shartlarining oʻz vaqtida bajarilmasligi yoki turli nizolarni bartaraf etishda daʼvoni 

qondirilish bilan bogʻliq muddatlarning choʻzilib ketishi;  

- qishloq xoʻjaligi ekinlari hosilini qayta sugʻurtalash boʻyicha sugʻurta 

tariflarining yuqoriligi va boshqalar. Qishloq xoʻjaligi risklari sifatida tabiiy ofatlar, 

stixiyali va texnogen tusdagi hodisalar, ekstremal hodisalar, issiqlikning meʼyoridan 

ortishi, turli epidemik kasallik va viruslar tarqalishi, yoppasiga zararkunandalar va 

chigirtkalar bosishi, atrof-muhitning ifloslanishi va ekologiyaning izdan chiqishi kabi 

xavf-xatarlar bevosita qishloq xoʻjaligi ekinlari hosiliga keskin taʼsir qiladi. 

Mamlakatimiz agrar tarmoqlarida jami klasterlar soni 669 tani tashkil etadi. Bugungi 

kunda paxta-toʻqimachilik klasterlari 153 ta, gʻallachilik klasterlari 126 ta, meva-

sabzavotchilik klasterlari 136, sholichilik 41 ta, dorivorchilik 8 ta, chorvachilik 34 ta, 

qorakoʻlchilik 46 ta, parrandachilik 11 ta, baliqchilik 38 ta va pillachilik 76 tani tashkil 

etmoqda. 1 

Oʻzbekiston Respublikasi sanoat tarmoqlari hamda paxtani qayta ishlovchi 

klasterlarning asosiy xom ashyo manbai hisoblangan paxta ekini hosildorligining 

yuqori boʻlishi muhim ahamiyatga ega. Paxta ekini hosilini sugʻurtalash boʻyicha 

 
1  Oʻzbekiston Respublikasi Prezidentining 2019-yil 23-oktyabr PF-5853-son “Oʻzbekiston Respublikasi qishloq 

xoʻjaligini rivojlantirishning 2020-2030 yillarga moʻljallangan strategiyasini tasdiqlash toʻgʻrisida”gi Farmoni 

https://lex.uz/docs/-4567334  

https://lex.uz/docs/-4567334

tuzilgan sugʻurta shartnomalari oʻzgarishini tahlil qiladigan boʻlsak, 2014-yilda fermer 

xoʻjaliklari bilan 12168 ta shartnomalar tuzilgan boʻlsa, 2016-yilga kelib 36821 ta 

shartnomalar tuzilgan va oxirgi oʻn yilda eng koʻp tuzilgan shartnomalar sifatida qayd 

etish mumkin. 

Qishloq xoʻjaligi mahsulotlarining raqobatbardoshligi mikroiqtisodiy kategoriya 

hisoblanadi, shuning uchun ham uning darajasini koʻtarish iqtisodiyotning agrar soha 

subyektlarining manfaatlari inʼikosi hisoblanadi. Qishloq xoʻjaligi mahsulotlarini 

yetkazib berishda raqobatbardoshligining dialektikligi shundan iboratki, aynan unda 

qishloq xoʻjaligi sohasi va davlatning iqtisodiy manfaatlarining birligi, shu bilan 

birgalikda qarama-qarshiligi ham namoyon boʻladi. Qishloq xoʻjaligi mahsulotlari 

raqobatbardoshligi milliy iqtisodiyot raqobatbardoshligi nuqtai nazaridan qaraladi, 

yaʼni bir tomondan, qishloq xoʻjaligi mahsulotlari raqobatbardoshligining darajasi 

maʼlum bir darajada makroiqtisodiyot omillar bilan aniqlansa, ularni tartibga solib 

turilishi esa davlatning vakolatida boʻladi. Boshqa bir tarafdan esa, qishloq xoʻjaligi 

mahsulotlarining raqobatbardoshlik oʻrnini mustahkamlash umumdavlat iqtisodiy 

manfaatlar sohasiga qarashli boʻlgan, xususan iqtisodiy va oziq-ovqat xavfsizligini 

taʼminlash kabi makroiqtisodiy xarakterdagi butun bir qator muammolarni hal 

qilinishiga imkon yaratadi. 

Mamlakat hududlarining raqobatbardosh salohiyatini roʻyobga chiqarish 

maqsadida hududiy-ishlab chiqarish klasterlari tarmogʻini yaratishni, shuningdek 

mamlakatning hududlarida bir qator yuqori texnologik klasterlarni shakllantirishni 

nazarda tutadigan uzoq muddatli ijtimoiy-iqtisodiy rivojlanish konsepsiyasi ishlab 

chiqilishini taqozo etadi. Qishloq xoʻjaligining tarmoqlararo integratsiyasi bu 

aktsionizatsiya, kooperatsiya yoki klasterlash mexanizmlaridan foydalangan holda 

birgalikdagi faoliyatni tashkil etishdir. Bugungi kunda yirik xoʻjaliklar oʻzlarining 

rivojlanishini aktsionizatsiya mexanizmlaridan, oʻrta va kichik xoʻjaliklar - 

kooperatsiya va klasterlash mexanizmlaridan foydalangan holda taʼminlamoqda. 

Klaster subyektlari qishloq xoʻjaligining raqobatbardoshligini oshirishda muhim rol 

oʻynaydi. Klasterlash mexanizmidan foydalanish maʼlum bir hududda joylashgan 

texnologik jihatdan bogʻliq boʻlgan barcha xoʻjaliklarning huquqiy mustaqilligini 

yoʻqotmasdan, ularning chuqur ishlab chiqarish ixtisoslashuvi tufayli birgalikdagi 

faoliyatini tashkil etishga imkon beradi. Klaster doirasidagi qishloq xoʻjaligining 

qoʻshma faoliyatini boshqa integratsion shakllari bilan taqqoslash quyidagi 

xususiyatlar bilan tavsiflanadi: hududiy lokalizatsiya, klasterda qatnashadigan 

xoʻjalik yurituvchi subyektlarning asosiy qismining geografik yaqinligi; 

kooperatsiya, ixtisoslashuv va konsentratsiyani rivojlantirishning yuqori darajasi; 

klaster tizimi ishtirokchilarining iqtisodiy aloqalarining barqarorligi, uning 

koʻpchilik ishtirokchilari uchun ushbu aloqalarning ustunligi; barcha klaster 

aʼzolarining uzoq muddatli iqtisodiy, sarmoyaviy, innovatsion va boshqa strategiyasini 

belgilaydigan yirik yetakchi tashkilotning mavjudligi; innovatsion jarayonlarning 

ishlab chiqarish dasturlari, asosiy boshqaruv tizimlari, sifat nazorati doirasida klaster 

aʼzolari oʻrtasidagi oʻzaro aloqalarni uzoq muddatli muvofiqlashtirish; barcha 

ishtirokchilar uchun umumiy mahsulotlar (tovarlar, xizmatlar, tovar, brend), masalan, 

don, sabzavot, sut, goʻsht, parranda tuxumlari va h.o.lar. 

Mahsulot zanjiri ishtirokchilari oʻrtasida tenglik almashinuvi asosida mustaqil 

korxonalar, kooperatsiya va ishonch klasteriga aʼzolikning ixtiyoriyligi va ochiqligi: 

- klaster birlashmasining hokimiyat bilan yaqin oʻzaro aloqasi;  

- hakamlik sudining mavjudligi;  

- klasterlarni shakllantirish va ishlash mexanizmi mintaqaviy sinergetik taʼsirga 

ega boʻlib, u resurslarni (moddiy, mehnat, moliyaviy, axborot, innovatsion) 

birlashtirish yoki birgalikda foydalanish, tranzaksiya xarajatlarini kamaytirish, bozorga 

kirish, ishtirokchilar manfaatlarini hal qilish va muvozanatlash, oʻz-oʻzini tashkil 

etishning samarali tizimini shakllantirish orqali amalga oshiriladi.  

M. Porter klasterlarni keng oʻrganishni boshlagan birinchi olim hisoblanadi. U 

globallashuv sharoitida ishlab chiqarishni tashkil qilish va boshqarishni tarmoq 

(tarmoqlar) yondashuvi oʻz pozitsiyalarini yoʻqotmoqda va firmalar va tashkilotlar 

oʻrtasidagi oʻzaro munosabatlarni klasterli tashkil etish tizimlari birinchi oʻrinda turadi 

degan xulosaga keladi. M.A. Xvesik va A.S.Lesitskiyning fikriga koʻra, qishloq 

xoʻjaligi sohasida ikki xil klaster - innovatsiya va ishlab chiqarishni shakllantirish 

maqsadga muvofiqdir.  

Innovatsion klaster - bu ilmiy, tadqiqot va tajriba-konstruktorlik institutlari, taʼlim 

muassasalari, konsalting kompaniyalari, muhandislik firmalari, biznes tuzilmalarini 

innovatsion provayderlarni, boshqa tashkilotlarni qoʻllab-quvvatlash uchun korporativ 

iyerarxiya va bozor mexanizmidan foydalangan holda ularning harakatlarini birgalikda 

markazlashtirilgan muvofiqlashtirish orqali birlashtirib, raqobatbardosh ustunliklarga 

erishishning eng ilgʻor shaklidir. 2. Ishlab chiqarish klasteri - qishloq xoʻjaligi ishlab 

chiqaruvchilarini, mahsulotlarni qayta ishlash va saqlashni, logistika va marketing 

kompaniyalari tarmogʻini, xizmat koʻrsatish sohasi korxonalarini birlashtiradi. Uning 

asosiy afzalliklari, qishloq xoʻjaligi ishlab chiqarishini tashkil etishning tarmoq tizimi 

bilan taqqoslaganda, yaqinroq va "arzon" xoʻjaliklararo aloqalar, ishlab chiqarish 

kuchlaridan birgalikda foydalanish orqali ishlab chiqarish miqyosining tejamkorligini 

qoʻllash uchun mavjud sharoitlar, shuningdek yopiq ishlab chiqarish siklini yaratish 

orqali sezilarli raqobatdosh ustunliklarga erishish, mahsulotlarni saqlash va qayta 

ishlashdan iboratdir. 

Jahon amaliyoti koʻrsatib turibdiki, klasterlar qishloq xoʻjaligi korxonalarining 

raqobat muhitida ishlashining iqtisodiy mexanizmini moslashtirish shakllaridan biri 

boʻlib, agrosanoat ishlab chiqarishni rivojlantirishni jadallashtirish, ayrim xoʻjalik 

yurituvchi subyektlar va qishloq xoʻjaligi mahsulotlarining raqobatbardoshligini 

oshirish, innovatsion jarayonlarni samarali tashkil etilishini taʼminlash, savdo hajmini 

kengaytirish maqsadida oʻziga xos iqtisodiy makonni shakllantirish, kapital va 

resurslardan samarali foydalanish kabilardir.  

1-rasm. Oʻzbekiston YAIMning tarmoqlar boʻyicha tarkibi 2023-yilda1 

2022-yilda qishloq xoʻjaligi mahsulotlarining 53,2 foizi oʻsimlik mahsulotlarini, 

46,8 foiz chorvachilik mahsulotlarini tashkil etdi. 2023-yilda qishloq xoʻjaligida 3,7 

million kishi ish bilan taʼminlandi (jami ish bilan taʼminlanganlarning 27,2 foizi). 

Mamlakat aholisining deyarli yarmi qishloq joylarida yashaydi (2019-yil 1 yanvar 

holatiga koʻra Oʻzbekistonda 33,25 mln. kishi, shu jumladan, qishloq joylarda 16,45 

mln kishi (aholining 49,5 foizi) yashaydi). 

Shu bilan birga, qishloq xoʻjaligi iqtisodiyotning eng koʻp boshqariladigan 

tarmoqlaridan biri hisoblanadi. Katta yirik qishloq xoʻjaligi ishlab chiqaruvchilari, 

dehqonlarning mulk huquqi oʻta himoyasiz, ularning faoliyatini tartibga solish usullari, 

de fakto sovet oʻtmishidan olingan, qishloq xoʻjaligi mahsulotlari va ishlab chiqarish 

resurslari hamda sektor uchun xizmatlar bozori ishlab chiqilmagan. Qishloq xoʻjaligi 

sektori islohotga muhtoj boʻlib qolmoqda. Oʻzbekiston ikki yil davomida tizimli 

iqtisodiy islohotlar kursini aniqlagan boʻlsada, qishloq xoʻjaligida deyarli oʻzgarish 

yoʻq. 

Oʻzbekistonda qishloq xoʻjaligi mahsulotlari ishlab chiqaruvchilarining asosiy 

toifalari 

Sobiq sovet ittifoqining boshqa respublikalari singari Oʻzbekiston 1980-yillar 

oxiridan boshlab bozor iqtisodiyotiga, shu jumladan qishloq xoʻjaligiga oʻtishni 

boshladi. 1989-yildan buyon sobiq qishloq va fermer xoʻjaliklaridan qishloq aholisi 

uchun qishloq xoʻjaligi yerlarining koʻp qismi alohida fermer xoʻjaliklarini tashkil 

etish uchun ajratildi. 1994-yilga kelib barcha kollektiv va fermer xoʻjaliklari 

kooperativ fermer xoʻjaliklariga yoki shirkat xoʻjaliklariga aylantirildi. 2000-yillarning 

 
1 Muallif ishlanmasi 

31,6

28,8

23,3

11,2

5,1

Savdo va xizmatlar Qishloq, o‘rmon va baliq xo‘jaligi Sanoat Mahsulotlarga sof soliqlar Qurilish

boshida shirkat xoʻjaliklari qishloq xoʻjaligi mahsulotlarini ishlab chiqarishning asosiy 

subyektlari sifatida fermer xoʻjaliklariga almashtirildi. Shu bilan birga, qishloq 

xoʻjaligi mahsulotlarining koʻpchiligi ular tomonidan emas, balki kichik dehqon 

xoʻjaliklari tomonidan ishlab chiqariladi. 

XULOSA VA TAKLIFLAR 

Qishloq xoʻjaligi klasterlarining moliyaviy barqarorligini rivojlantirish bugungi 

kunda agrar siyosatning eng muhim yoʻnalishlaridan biridir. Tahlil qilingan mahalliy 

va xorijiy adabiyotlar shuni koʻrsatadiki, klasterlar nafaqat ishlab chiqarish 

samaradorligini oshiradi, balki kichik fermer xoʻjaliklarining moliyaviy resurslarga 

kirishini yengillashtiradi, raqobatbardoshlikni kuchaytiradi va oziq-ovqat xavfsizligini 

taʼminlashda muhim rol oʻynaydi. Ularning barqarorligini taʼminlashda 

diversifikatsiya, innovatsion yondashuvlar, raqamli moliyaviy xizmatlardan 

foydalanish, davlat–xususiy hamkorlik mexanizmlarini kengaytirish hamda xalqaro 

tajribani mahalliy sharoitga moslashtirish muhim ahamiyat kasb etadi. Shu bois qishloq 

xoʻjaligi klasterlarining moliyaviy barqarorligini mustahkamlash nafaqat iqtisodiy 

samaradorlikni oshiradi, balki agrar sohada uzoq muddatli rivojlanish va ijtimoiy 

barqarorlikni ham kafolatlaydi. 

